
ՀՀ էներգետիկայի և բնական պաշարների նախարարի տեղակալ Ա. Գալստյանին
Ի պատասխան Ձեր 12.08.2013թ.
№03/22.2/3110-13 գրության
Հարգելի պարոն Գալստյան,
«Հայաստանի Հանրապետության կառավարության 2009 թվականի ապրիլի 2-ի №363-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) և վերջինիս առնչվող հարցադրման վերաբերյալ ՀՀ հանրային ծառայությունները կարգավորող հանձնաժողովը հայտնում է հետևյալը.
ՀՀ կառավարության 02.04.2009թ. №363-Ն որոշմամբ հաստատված էլեկտրական ցանցերի անվտանգության գոտիների վերաբերյալ տեխնիկական կանոնակարգի գործող տարբերակի 42-րդ կետի համաձայն՝ անտառային ֆոնդի հողատարածքներով անցնող էլեկտրահաղորդման օդային գծերի հաղորդալարերին անմիջականորեն մոտ աճող ծառերի էտման աշխատանքներն իրականացնում են անտառները տնօրինող կազմակերպությունները: Ուստի, «Հայաստանի էլեկտրական ցանցեր» ՓԲԸ-ի սակագնային մարժայի և «Բարձրավոլտ էլեկտրացանցեր» ՓԲԸ-ի կողմից հաղորդման ծառայության մատուցման սակագնի հաշվարկներում նշված աշխատանքների համար ծախսեր չեն կարող նախատեսված լինել:
Ինչ վերաբերում է Նախագծով առաջարկվող փոփոխություններին, ապա անտառուղիներում գտնվող ծառերի հատման, էտման և հաղորդալարերի տակ ընկած տարածքներ տանող անտառային ճանապարհների կառուցման աշխատանքների իրականացումը էլեկտրահաղորդման օդային գծերը տնօրինող կազմակերպությունների տրամադրած ֆինանսական միջոցների հաշվին կառաջացնի լրացուցիչ ազդեցություն վերջնական սպառողներին վաճառվող էլեկտրական էներգիայի սակագների վրա: Ուստի, այդ ազդեցության չափը գնահատելու համար անհրաժեշտ է ներկայացնել տեղեկատվություն պետական կամ տեղական ինքնակառավարման մարմինների բյուջեներով այդ աշխատանքների համար նախատեսված տարեկան ծախսերի վերաբերյալ:
Հաշվի առնելով այն հանգամանքը, որ Հայաստանի էլեկտրական ցանցեր» և «Բարձրավոլտ էլեկտրացանցեր» ՓԲԸ-ները իրենց գործունեությունն իրականացնում են կարգավորվող ոլորտում և հիմնավորված սակագնային քաղաքականության ձևավորման համար կարևոր է ընկերությունների կանխատեսվող ծախսերի որոշակիությունը, անհրաժեշտ ենք համարում Նախագծում ամրագրել դրույթ, համաձայն որի օրենքով լիազորված պետական մարմնի կողմից պետք է ընդունվի համապատասխան իրավական ակտ, որով կկանոնակարգվեն նշված աշխատանքների իրականացման ժամանակ էլեկտրահաղորդման օդային գծերը տնօրինող և անտառները տնօրինող կազմակերպությունների միջև փոխհարաբերությունները և այդ աշխատանքների իրականացման որոշակի դրույքաչափերը սահմանելու գործընթացը:

Շ. Կիրակոսյան
Կատարող՝  Ա. Ուլիխանյան ( 52-85-90 (329)

